
Sandhyakritam Hari Stotram

ஸந்த்⁴யாக்ரு’தம் ஹரிஸ்தோத்ரம்

ஸந்த்⁴யோவாச -

நிராகாரம் ஜ்ஞாநக³ம்யம் நரம் ய-
ந்நைவ ஸ்தூ²லம் நாபி ஸூக்ஷ்மம் ந சோச்சை: ।

அந்தஶ்சிந்த்யம் யோகி³பி⁴ர்யஸ்ய ரூபம்
தஸ்மை துப்⁴யம் ஹரயே மே நமோऽஸ்து ॥ 51॥

ஶிவம் ஶாந்தம் நிர்மலம் நிர்விகாரம்-
ஜ்ஞாநாத்பரம் ஸுப்ரகாஶம் விஸாரி ।

ரவிப்ரக்²யம் த்⁴வாந்தபா⁴கா³த் பரஸ்தா-
த்³ரூபம் யஸ்ய த்வாம் நமாமி ப்ரஸந்நம் ॥ 52॥

ஏகம் ஶுத்³த⁴ம் தீ³ப்யமாநம் விநோத³ம்
சித்தாநந்த³ம் ஸத்வஜம் பாபஹாரிம் ।

நித்யாநந்த³ஸத்யம் பூ⁴ரிப்ரஸந்நம்
யஸ்ய ஶ்ரீத³ம் ரூபமஸ்மை நமோऽஸ்து ॥ 53॥

வித்³யாகாரோத்³பா⁴வநீயம் ப்ரபி⁴ந்நம்
ஸத்த்வச்ச²ந்நம் த்⁴யேயமாத்மஸ்வரூபம் ।

ஸாரம் பாரம் பாவநாநாம் பவித்ரம்
தஸ்மை ரூபம் யஸ்ய சேயம் நமஸ்தே ॥ 54॥

நித்யார்ஜவம் வ்யயஹீநம் கு³ணௌகை⁴-
ரஷ்டாங்கை³ர்யஶ்சிந்த்யதே யோக³யுக்தை: ।

தத்த்வவ்யாபி ப்ராப்ய யஜ்ஜ்ஞாநயோகே³-
பரம் யாதாம் யோகி³நஸ்தம் நமஸ்தே ॥ 55॥

யத்ஸாகாரம் ஶுத்³த⁴ரூபம் மநோஜ்ஞம்
க³ருத்மஸ்த²ம் நீலமேக⁴ப்ரகாஶம் ।

ஶங்க²ம் சக்ரம் பத்³மக³தே³ த³தா⁴நம்
தஸ்மை நமோ யோக³யுக்தாய துப்⁴யம் ॥ 56॥

க³க³நம் பூ⁴ர்தி³ஶஶ்சைவ ஸலிலம் ஜ்யோதிரேவ ச ।
வாயு: காலஶ்ச ரூபாணி தஸ்ய தஸ்மை நமோऽஸ்து தே ॥ 57॥
ப்ரதா⁴நபுருஷௌ யஸ்ய கார்யாங்க³த்த்வே நிவத்ஸ்யத: ।
தஸ்மாத³வ்யக்தரூபாய கோ³விந்தா³ய நமோऽஸ்து தே ॥ 58॥
ய:ஸ்வயம் பஞ்சபூ⁴தாநி ய:ஸ்வயம் தத்³கு³ண: பர: ।
ய:ஸ்வயம் ஜக³தா³தா⁴ரஸ்தஸ்மை துப்⁴யம் நமோ நம:॥ 59॥
பர: புராண: புருஷ: பரமாத்மா ஜக³ந்மய: ।
அக்ஷயோ யோऽவ்யயோ தே³வஸ்தஸ்மை துப்⁴யம் நமோ நம:॥ 60॥
யோ ப்³ரஹ்மா குருதே ஸ்ரு’ஷ்டிம் யோ விஷ்ணு:குருதே ஸ்தி²திம் ।
ஸம்ஹரிஷ்யதி யோ ருத்³ரஸ்தஸ்மை துப்⁴யம் நமோ நம:॥ 61॥
நமோ நம: காரணகாரணாய தி³வ்யாம்ரு’தஜ்ஞாநவிபூ⁴திதா³ய ।
ஸமஸ்தலோகாந்தரமோஹதா³ய ப்ரகாஶரூபாய பராத்பராய ॥ 62॥
யஸ்ய ப்ரபஞ்சோ ஜக³து³ச்யதே மஹாந்

க்ஷிதிர்தி³ஶ:ஸூர்ய இந்து³ர்மநோஜவ: ।
வஹ்நிர்முகா²ந்நாபி⁴தஶ்சாந்தரீக்ஷம்

தஸ்மை துப்⁴யம் ஹரயே தே நமோऽஸ்து ॥ 63॥
த்வம் பர: பரமாத்மா ச த்வம் வித்³யா விவிதா⁴ ஹரே ।
ஶப்³த³ப்³ரஹ்ம பரம்ப்³ரஹ்ம விசாரணபராத்பர:॥ 64॥
யஸ்ய நாதி³ர்நமத்⁴யஞ்ச நாந்தமஸ்தி ஜக³த்பதே: ।
கத²ம் ஸ்தோஷ்யாமி தம் தே³வம் வாமநோ கோ³சராத்³ப³ஹி:॥ 65॥
யஸ்ய ப்³ரஹ்மாத³யோ தே³வா முநயஶ்ச தபோத⁴நா: ।
ந விவ்ரு’ண்வந்தி ரூபாணி வர்ணநீய: கத²ம் ஸ மே ॥ 66॥
ஸ்த்ரியா மயா தே கிம் ஜ்ஞேயா நிர்கு³ணஸ்ய கு³ணா: ப்ரபோ: ⁴ ।
நைவ ஜாநந்தி யத்³ரூபம் ஸேந்த்³ரா அபி ஸுராஸுரா:॥ 67॥
நமஸ்துப்⁴யம் ஜக³ந்நாத² நமஸ்துப்⁴யம் தபோமய ।
ப்ரஸீத³ ப⁴க³வம்ஸ்துப்⁴யம் பூ⁴யோ பூ⁴யோ நமோ நம:॥ 68॥
இதி காலிகாபுராணே த்³வாவிம்ஶோऽஅத்⁴யாயாந்தர்க³தம்

ஸந்த்⁴யாக்ரு’தம் ஹரிஸ்தோத்ரம் ஸம்பூர்ணம் ।

